
[bookmark: _GoBack]«ՀՀ կրթության, գիտության, մշակույթի և սպորտի նախարարության և Բրազիլիայի Դաշնային Հանրապետության սպորտի նախարարության միջև ֆիզիկական կրթության և սպորտի ոլորտում համագործակցության մասին» փոխըմբռնման հուշագրի (այսուհետ՝ Հուշագիր) ստորագրումը կխթանի սպորտի ոլորտում արդյունավետ համագործակցությունը՝ ի շահ երկու ժողովուրդների միջև բարեկամական հարաբերությունների ձևավորմանն ու ամրապնդմանը:
Հուշագրի ստորագրումը հնարավորություն կընձեռի ապահովել երկու պետությունների միջև զանգվածային մարզական միջոցառումների կազմակերպման փորձի փոխանակումը, գիտական աշխատանքների, սպորտի և պարասպորտի ոլորտում վերջին նվաճումների, սպորտային ախտորոշման, բժշկական և կենսաբանական օգնության մեթոդների և ժամանակակից գիտական սարքավորումների կիրառման մասին տեղեկատվության փոխանակումը բարձր ցուցանիշներ ունեցող մարզիկների մարզման ժամանակ:
 Հուշագրի շրջանակում նախատեսվող համագործակցությունը կնպաստի նաև մարզական ֆեդերացիաների միջև համագործակցությանը և համատեղ մարզական միջոցառումների, հանդիպումների, խորհրդակցությունների և փորձի ու տեղեկությունների փոխանակման կազմակերպմանը:
Հուշագրի ստորագրումը բխում է ՀՀ կառավարության 2023 թ. դեկտեմբերի 7-ի N 2145-Լ որոշմամբ հաստատված ՀՀ ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարությունից և ռազմավարության գործողությունների պլանի 43. Ռազմավարական ուղղությունների 4)-րդ ենթակետից,  65. Ռազմավարական ուղղությունների 4)-րդ ենթակետից, ինչպես նաև 70. Մասնավոր նպատակ 2.5 Ֆիզիկական կուլտուրայի և սպորտի բնագավառի միջազգայնացումից:
Միաժամանակ, բխում է ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագիր  «Արտաքին գործերի նախարարություն» բաժնի 12-րդ կետից՝ «Համագործակցության զարգացում ամերիկյան մայրցամաքի պետությունների հետ»:
Ելնելով վերոգրյալից՝ ՀՀ կրթության, գիտության, մշակույթի և սպորտի նախարարությունը նպատակահարմար է համարում Հուշագրի ստորագրումը:

